
				এই পাতাটির মুদ্রণ সংশোধন করা প্রয়োজন। 
নীল-দপণ । 8 *
বিদীর্ণ করেছে, জিহবা দগ্ধ করেছে, পরে ওষ্ঠ ভেদ কর্যে শেমার অন্তঃকরণে প্রবেশ করিয়াছে—প্ৰtএমাথ ! বড় যন্ত্রণতেই ছোট বয়ের গহনা লইতে বলিয়াছি-তোমার পাগলের ন:tয় ভ্রমণ, শ্বশুরের ক্ৰন্দন, শ্বাশুড়ির দীর্ঘ নিশ্বাস, ছোট বয়ের বিরস, বদন, জ্ঞাতি বান্ধবের হেঁট মুখ, রাইয়ত জনের ছাহণকার, এ সকল দেখে কি আমোদ আনন্দ মনে আছে ? কোন রূপে উদ্ধার হইতে পারিলে সকলের রক্ষা । হে নাথ ! বিপিনের গহনা দিতেও আমার যে কষ্ট, ছোট বয়ের গহন দিতেও সেই কষ্ট ; কিন্তু ছোট বয়ের গহনা দেওয়ার পূর্বে বিপিনের গহন দিলে ছোট বয়ের প্রতি আমার নিষ্ঠ রাচরণ করা হয়, ছোট বউ ভাবিতে পারে দিদি বুঝি আমায় পর ভাবিলেন । আমি কি এমন কায কর্যে তার সরল মনে ব্যথা দিতে পারি,একি মাতৃতুল্য বড় যায়ের কাজ ?
নবীন । প্রণয়িনি ! তোমার অন্তঃকরণ অতি বিমল, লেমার মত সরল নারী নারীকুলে দুটা নাই—আহা ! তামার এমন সংসার এমন হইল ! চামি কি ছিলাম কি হলীম ! আমার ৭ শত টাকা মুনাফার গীতি, আমার ১৫ গোলা ধান, ১৬ বিঘার বাগান, আমার ২০ খন লাঙ্গল, ৫০ জন মাইন্দার, পূজার সময় কি সমারোহ, লোকে বাড়ীপরিপূর্ণ, ব্রাহ্মণভোজন, কাঙ্গালিকে অন্ন বিতরণ, আত্মীয়গণের আহার, বৈষ্ণবের গান, তামোদজনক যাত্রা, আমি কত অর্থ ব্যয় করিয়াছি, পাত্র বিবেচনায় এক শত টাকা দান করিয়াছি ; আহা ! এমন ঐশ্বর্যশালী হইয়া এখন আমি স্ত্রী ভাদ্রবধূর অলঙ্কার হরণ করিতে প্রবৃত্ত হইয়াছি, কি বিড়ম্বন । পরমেশ্বর তুমিই দিয়াছিলে, তুমিই লইয়াছ, অাক্ষেপ কি—

